
«Баштапкы алтай эпши

билимчи-филолог»
Туулу Алтайдыҥ албаты-ӱредӱзин ле эмдиги алтай литературалык тилди

ӧскӱрерине јаан болужын јетирген тил шиҥжӱчи

Таисья Макаровна Тощакованыҥ

120 јылдыгына



«Алтай билимниҥ башталып, оныҥ

корболонып бараткан јолында шиҥжӱчи

Т. М. Тощакованыҥ ады-јолы бистиҥ

кӧгӱсте агару немедий артып калды. Т. М.

Тощакова јӱрӱмниҥ уур ла косколоҥду

ӧйлӧринде бойыныҥ амадузынаҥ јана

болбой, ичкери барып, биске, алтай

калыкка билимниҥ телкеминде шиҥжӱчи

болотоныска кӧп иш ӧткӱрген.

Таисья Макаровна бир ууламјыла

барбай, ол алтай эл-јон ӧзӱп, бичикчи

болотонын оҥдоп, бойыныҥ ижин бир

канча ууламјыларла апарган».

А. Т. Тыбыкова

Т. М.Тощакова



Т. М. Тощакова 1902 јылда, чаган айдыҥ 22-чи кӱнинде, Улалуда чыккан. Оныҥ адазы Макарий

Сергеевич Тощаков – тере эдер заводтыҥ ишмекчизи.

1915ј. Т. М. Тощакова Ӱзнезӱде миссионерлердиҥ церковно-приходской баштамы школын
божодоло, ол ок јылда Чемалдагы 2-чи текпиш бӱдӱмдӱ школго (второклассный) кирип, ондо тӧрт
јылдыҥ туркунына ӱренген. Т. М. Тощакова бу школды 1919 ј. божоткон.

Алтайда тӱймендӱ уур јылдарда Т. М. Тощакова, он јети јашту алтай кыс, албаты ӱредӱзиле
колбулу агару ишке акту јӱрегинеҥ, ак санаазынаҥ беринип, уур јолдорды ӧдӱп баштаган.

Т. М. Тощакованыҥ ижи Алтайский крайда Солтонский райондогы Карасево деп деремнедеҥ
башталган. Оныҥ кийнинде ол бойыныҥ кӱӱниле Туулу Алтайдыҥ эҥ ыраак талазында – Улаган ла
Кош-Агаш аймактарга иштеерге барган. Анайда ок ол Чолушманныҥ, Шебалин аймакта Акјолдыҥ
баштамы школдорында ӱредӱчи болуп иштеген. Оныҥ кийнинде калада ӱредӱчилер белетеер
училищеде, 1941 ј. ала Карл Либкнехтиҥ инстидудында (Москвадаҥ кӧчӱрилген) алтай тилдиҥ
ӱредӱчизи болуп иштеген. Бу ла ок ӧйдӧ, коштой бу институтта заочно ӱренген.

1950ј., кичӱ изӱ айдыҥ 1-кы кӱнинде, наукалар Академиязыныҥ Тил инстидудында «Алтай
тилдиҥ болушчы бӧлӱктери» деп тема аайынча шиҥжӱ ижин јеҥӱлӱ корулап, филология билимниҥ
кандидады деп ат адаткан.

1958-1964 јј. Т. М. Тощакова Горно-Алтайсктагы тӱӱкиниҥ, тилдиҥ ле литератураныҥ билим-
шиҥжӱлик инстидудында (эмдиги алтаистиканыҥ С. С. Суразаковтыҥ адыла адалган билим-
шиҥжӱлик инстидуды) иштейт.

1950-1963 јј. ӱч катап каланыҥ, эки катап областной ло бир катап краевой Советтердиҥ
депутадына тудулган. Партияныҥ горкомыныҥ турчызы болгон, каланыҥ, областьтыҥ ла крайдыҥ
партконференцияларында делегат болуп кӧп катап кӧстӧлгӧн.

Билимде ле ӱредӱликте једимдери учун Т. М. Тощакова «Знак Почета» орденле, «1941-1945
јылдарда Ада-Тӧрӧл учун Улу јуу ӧйинде ат-нерелӱ иш учун», «В. И. Ленинниҥ чыкканынаҥ ала 100
јылдыгына учурлай ат-нерелӱ иш учун» медальдарла, анайда ок кӱндӱлӱ грамоталарла, быйанду
самараларла кайралдаткан.

1970 јылда, кӱӱк айдыҥ 9 кӱнинде Таисья Макаровна јада калган.



Таисья Макаровнаныҥ алтай тилдиҥ

ӱредӱчилерине, кӧчӱреечилерге ле бойлоры

таҥынаҥ алтай тил ӱренип тургандарга керектӱ

«Ойрот тилдиҥ грамматиказы» деп бичиги

Новосибирскте кепке базылып чыккан. Кире

сӧзинде автор мынайда бичиген:

«Бу бичикти кепке базып чыгарары алтай

(ойрот) тилдиҥ бичик-билиги орус тилдиҥ

алфавидине кӧчкӧниле, јаҥы орфографический

ээжилер чыкканыла колбулу. Тӧрӧл тилис јадын-

јӱрӱмле, обществодо ло производстводо болуп

турган кубулталарла колбулу болгоны оныҥ сӧзлик

кемин байыдып, структурный бӱдӱм-кеберин

јарандырып, ӧскӧртип јат. Бу иштиҥ тӧзӧгӧзи

1869 јылда кепке базылып чыккан баштапкы

«Алтай тилдиҥ грамматиказы» деп бичиктеҥ

алынган.

1938 ј.



1938 јылда Новосибирскте Т. М. Тощакованыҥ «Алтай тилдиҥ

орфографиязы» деп бичиги кепке базылып чыккан. 1941 ј. бу бичик јаҥыдаҥ

јазалып, тӱзедилип, такыптаҥ кепке базылган.



1958 ј

Бу бичиктиҥ кире сӧзинде мынайда

бичиген:

«Орфография алтайского литературного

языка впервые была составлена и

утверждена Министерством просвещения

РСФСР в 1938 году в связи с переходом

алтайской письменности на графику русского

алфавита.

В 1941 году текст орфографии был

переработан, в 1947 году орфография была

переиздана в связи с частичным изменением

алфавита.

В 1951 году в научной конференции по

вопросам состояния алтайского

литературного языка были указаны ряд

существенных недостатков, относящихся к

области словоупотребления и правописания».

В 1958 году книга переработана, изменена и

дополнена.



«Т. М. Тощакова тилдиҥ де шиҥжӱчизи болзо, 

је литератураныҥ ӧзӱмине база јӧмӧлтӧзин јетирген.

Программа ла бичиктер тургузары јеҥил эмес: элдеҥ озо оныҥ ээжизин, 

некелтелерин оҥдоп алар керек, оноҥ класстар сайын чӱмдемелдерди

ӱренчиктердиҥ јажына келиштире ле чӱмдемелдердиҥ

кееркедим кемин ајарып ӱлеери јаан учурлу».

Н. М. Киндикова



Таисья Макаровна областьта ӱредӱ бӧлӱгине јӧмӧжип, школдорго алтай

тилдиҥ бичиктерин, программаларын, ӱредӱчилер тузаланар таскадулардыҥ

јуунтыларын кӧп катап белетеп, кепке базып чыгарган. Билимчиниҥ кепке

базып чыгарган јартамалдары, алтай наукада эткен ачылталары эмдиги ӧйдӧ

школдордо балдарды ӱредип турган бичиктердиҥ, јӱзӱн-башка јуунтылардыҥ

тӧзӧгӧзи болуп артып калган.

1961 ј.
1952 ј. 1960 ј.



Т. М. Тощакова тил билимде шиҥжӱчи, школдордо керектӱ бичиктер ле
программалар тургузарында – автор, ол бичик-билик быжулаарында, чын

бичиири ле терминдер чокымдаарында эрчимдӱ турушкан. 

1960 ј.1954 ј. 1959 ј.

1963 ј. 1966 ј.



1964 ј.

// Хронограф Республики Алтай - 2018. – Горно-

Алтайск, - 2019. - С. 152.



1947ј.

Тил билимде Т. М. Тощакованыҥ артырган иштери тӱркчилер ортодо бийик

бааланат. 1947 јылда Т. М. Тощакованыҥ ла Н. А. Баскаковло кожо тургускан

«Ойрот-орус сӧзлиги» Москвада кепке базылып чыккан.

2005 ј.



Туулу Алтайдагы тӱӱки, тил ле

литература аайынча шиҥжӱ ӧткӱрер

институттыҥ кепке базып чыккан бу

јуунтыларында Таисья Макаровна

бӧлӱгештер, улантылар ла

колбоочылар керегинде бир канча

статьялар јарлаган.

1961 ј.



1983 ј.

1994 ј.

1997 ј.

Јӱрӱми ле јайаандык јолы керегинде мындый бичиктерде

бичилген:

2010 ј.



2006 ј.



Кӧп јииттер Таисья Макаровнаныҥ эрке јылу колдорыныҥ шылтузында

бичик-биликтиҥ ырызын оҥдоп, јӱрӱмниҥ чындык јолына келгендер. Таисья

Макаровнаныҥ баштапкы ла ӱренчиктери: С.С. Суразаков, Н.Н. Суразакова,

С.С. Каташ, В.Д. Сатлаева, О.И. Тартыкова, Л.В. Берегошева ла о.ӧ.

Ӱредӱ ӧйинде.

Т. М. Тощакова  студенттердиҥ ортозында
(1951-1952 гг.).



Экинчи айлыс-школыска

Эртелеп бис келдис.

Энедий кару ӱредӱчибиске

Эзенисти јетирдис.

Книгалар кучактанып,

Кирип келген ол класска.

Эрӱ-јалакай кӱлӱмзиренип,

Эрке кӧрӧт ончобыска.

Тымый берген класста

Чымыл да учса, угулат.

Кару ӱредӱчибис алдыста,

Урокторыс башталат.

Кулактарыс талбайыжып,

Куучынын лаптап угадыс.

Сурап ийзе сӱӱнижип,

Бештерге айдып бередис

Кӱнӱҥ сайын ӱредӱчибисти

Кӱӱнзеп сананып јӱредис.

Таҥ атса ла, школыска

Тал-табышту јууладыс. 

Ј. Кыдыевтиҥ ӱредӱчи керегинде јылу сӧстӧри слердиҥ санаарга јаш ӱйегерди, 

баштапкы ӱредӱчигерди эбелтер: 



«Знак Почета» орденле

кайралдадар алдында 1947 ј.

Билим конференцияныҥ кийнинде.



«Бойыныҥ ас та болзо, алтай калыгын изӱ сӱӱп, алтай тилди бийик
кӧдӱрип, ӱредӱ бӧлӱкти ичкери алтаткан Т. М. Тощакованыҥ – баштапкы
алтай тил шиҥжӱчиниҥ сӱр-кебери качан да ундылбазын.

Келер ӱйе алтай тилдиҥ јетире јарталбаган сурактарын чокымдап,
шиҥжӱ ишти оноҥ ары элбеде ӧткӱрип, алтай тил науканы ичкери апарарга
кандый сурактарга ајару саларына ол кепке базып чыгарган иштеринде
ууламјы берген. Т. М. Тощакованыҥ агару ады, алтай тил наукада эткен
ачылталары јаш ӱйени ӱредӱге јӧмӧп, јӱрӱмниҥ элбек јолына ууландырганы
мӧҥкӱликке артып калар.

Алтай тилис јаранып, оныҥ грамматический стройы быжуланып, чын
бичиириниҥ ээжилери јарталып келгенинде оныҥ јаан јӧмӧлтӧзи бар. Ол
арчын јытту алтай тилисти шиҥдеерине бастыра јӱрӱмин берип, оныҥ
ӧзӱмине јарамыкту јол ачканы јарлу».

А. Т. Тыбыкова


